
Kryetari: Mirëmbrëma. Sonte në Irak forcat e armatosura të Shteteve të Bashkuara janë të 
angazhuara në një betejë që do të përcaktojë drejtimin e luftes globale ndaj terorit – dhe sigurinë 
tonë këtu në shtëpi. Strategjia e re të cilën po e përshkruaj sonte do të ndryshojë kursin e Amerikës 
në Irak dhe do të na ndihmojë në luftën kundër terorit. 
 
Kur ju drejtova para një viti, gati 12 miljonë Irakienë sapo kishin hedhur votat për një komb të 
bashkuar dhe demokratik. Zgjedhjet e vitit 2005 ishin një arritje e pabesueshme. Ne menduam se 
këto zgjedhje do t’i bashkonin Irakienët, dhe duke vazhduar me trajnimin e forcave të sigurisë 
Irakiene do të mund të përmbushim misionin tonë me më pak ushtarë Amerikan.  
 
Por në vitin 2006 ndodhi e kundërta. Dhuna në Irak—posaçërisht në Bagdad – tejkaloi përfitimet 
politike që i bënë Irakienët. Teroristët e Al Kaedës dhe rebelët Sunit kuptuan rrezikun vdekjeprurës 
që zgjedhjet në Irak paraqitën për kauzën e tyre dhe ata u përgjigjën me akte të tmerrëshme dhune  
dhe vrasje të drejtuara ndaj Irakienëve të pafajshëm. Ata e shkatërruan njërin nga tempujt më të 
rëndësishëm të Islamit Shia – Xhaminë e artë të Samarës – në një tentativë të paramenduar mirë për 
të provokuar popullatën Shiite të Irakut që të hakmerret. Strategjia e tyre funksionoi. Elementë 
radikalë Shiitë disa të përkrahur edhe nga Irani krijuan skuadronet e vdekjes. Dhe rezultati është një 
cikël brutal i dhunës ndërsektariane që vazhdon edhe sot. 
 
Situata në Irak është e papranueshme për popullin Amerikan – dhe është e papranueshme për mua. 
Trupat tona në Irak kanë luftuar trimërisht. Ata kanë bërë cdo gjë që u kemi kërkuar të bëjnë. Ku 
janë bërë gabime përgjegjësia ngel mbi mua. 
 
Është e qartë se ne duhet ta ndryshojmë strategjinë në Irak. Kështu ekipi im i sigurisë kombëtare, 
udhëheqësit ushtarak dhe diplomatë kryen një analizë të tërthortë.  Ne konsultuam pjestarë të 
kongresit nga të dy partitë, aleatët tonë jashtë vendit, dhe ekspertë të dalluar nga jashtë. Ne përfituam 
nga rekomandimet e menduara mirë të Grupit të Studimit të Irakut, një panel dypartiak i udhëhequr 
nga ish Sekretari i Shtetit James Baker dhe ish Kogresmeni Lee Hamilton. Në bisedimet tona ne të 
gjithë u pajtuam se nuk ka një formulë magjike për sukses në Irak, dhe një porosi kaloi shumë e 
qartë: Mossuksesi në Irak do të ishte tragjik për Shtetet e Bashkuara. 
 
Pasojat e mossuksesit janë të qarta: Islamistët radikal do të fuqizoheshin dhe do të përfitonin rekrutë 
të rinj. Ata do të ishin në pozitë më të mirë që t’i rrëzojnë qeveritë e moderizuara, do të krijonin kaos 
në rajon dhe do të përfitonin nga të ardhurat nga nafta për t’i realizuar ambicjet e tyre. Irani do të 
merrte kurajo në vazhdimin e qëllimeve drejt armëve nukleare. Armiqtë tanë do të kishin një vend të 
sigurtë prej nga do të mund të planifikonin dhe lëshonin sulme në popullin Amerikan. Më 11 

shtatorë 2001 ne e pamë se cka një strehimore për ekstremistët në anën tjetër të botës mund të sjellë 
në rrugët e qyteteve tona. Për sigurinë e njerëzve tanë Amerika duhet patjetër të korrë sukses në Irak.  
 
Prioriteti më urgjent drejt suksesit në Irak është siguria, posaçërisht në Bagdad. Tetëdhjetë përqind e 
dhunës sektariane në Irak behët në një rreth mbrenda 50 kilometrave nga kryeqyteti. Kjo dhunë po e 
ndanë Bagdadin në enklava sektariane dhe po e tundos besimin e të gjithë Irakienëve. Vetëm 
irakianët mund t’i japin fund dhunës mes sekteve dhe t’i sigurojnë njerëzit  e tyre. Për këtë qeveria e 
tyre ka pregaditur një plan agresiv për ta realizuar. 
 
Përpjekjet e tona të mëhershmë për ta siguaruar Bagdadin kanë dështuar për dy arsye: Nuk kishte 
forca të mjaftueshme Irakiene dhe Amerikane për të siguruar lagjet që ishin pastruar nga teroristët. 
Dhe kishte shumë ndalesa në trupat që i kishim. Komandantët tanë ushtarakë e kanë kontrolluar 
planin e ri për Irakun që të sigurohen se këto lëshime janë tejkaluar. Ata thonë se ky plan e bënë 
këtë, Ata gjithashtu thonë se ky plan mund të funksionojë.  
 
Më lejoni t’u spjegoj elementet kryesore të këtij plani: Qeveria e Irakut do të caktojë një udhëheqës 
ushtarak dhe dy zëvendësues për kryeqytetin e tyre. Qeveria e Irakut do të shpërndajë ushtrinë e 
Irakut dhe brigade të Policisë Kombëtare në të gjithë nëntë lagjet e Bagdadit. Kur këto forca të jenë 
të vëna në funksion tërësisht do të ketë 18 brigada të Armatës dhe Policisë Kombëtare të dedikuara 
këtij qëllimi, perkrah policisë lokale. Këto forca Irakiane do të operojnë prej stacioneve lokale të 
policisë – do të patrullojnë dhe vendosin pika kontrolli dhe do të shkojnë derë më derë që të 
përfitojnë besimin e qytetarëve të Bagdadit. 
 
Kjo është një detyrim i fortë. Por për të arritur sukses, komandantët tanë thonë se forcat Irakiane do 
të kenë nevojë për ndihmën tonë. Për këtë Amerika do të ndryshojë strategjinë që t’u ndihmojë 
Irakianëve të zbatojnë kampanjën e tyre që të ndërpresin dhunën sektariane dhe do t’u sjell sigurinë 
qytetarëve të Bagdadit. Kjo do të kërkojë rritjen e numrit të forcave Amerikane. Për këtë unë kam 
dedikuar më shumë se 20,000 trupa Amerikane shtesë për Irakun. Shumica e tyre – pesë brigada – 
do të stacionohen në Bagdad. Këto trupa do të punojnë përkrah Irakienëve ose do të jenë pjesë e 
formacioneve të tyre. Trupat tona do ta kenë qartë të definuar misionin e tyre: t’u ndihmojnë 
Irakianëve t’i çlirojnë dhe t’i mbajnë të sigurta lagjet, të ndihmojnë në mbrojtjen e popullatës lokale 
dhe të sigurojnë që forcat Irakiane të lëna mbrapa janë në gjendje të japin siguri për nevojat e 
Bagdadit. 
 
Shumë nga ata që po ndëgjojnë sonte do të pyesin pse kjo tentativë do të jetë e suksesëshme kur 
operacionet e tjera për ta siguruar Bagdadin nuk ishin. Këto janë disa nga dallimet për këtë: Në 
operacionet e mëherëshme, forcat e Irakut dhe ato Amerikane pastruan shumë lagje nga teroristët  
por kur forcat tona vazhduan drejt qëllimeve tjera vrasësit ktheheshin. Kësaj rradhe do të kemi 
numrin e nevojshëm të trupave për të mbajtur pjesët e pastruara. Në operacionet e mëhershme 
ndërhyrjet politike dhe sektariane ndalonin që forcat Irakiane dhe Amerikane të hyjnë në lagjet që 
janë vatër për ata që po e nxisin dhunën sektariane. Kësaj rradhe forcat Irakiane dhe Amerikane do të 
kenë dritën e gjelbër të hyjnë në këto lagje – dhe kryeministri Maliki ka premtuar që ndërhyrja 
politike ose sektariane nuk do të tolerohet. 
 
Unë ja kam bërë të qartë Kryeministrit dhe udhëheqësve tjerë të Irakut se përkushtimi Amerikan nuk 
është i pafundshëm. Nëse qeveria e Irakut nuk u përmbahet premtimeve të dhëna ajo do ta humbë 

përkrahjen e popullit Amerikan – dhe do të humbë përkrahjen e popullit Irakian. Tani është koha për 
të vepruar. Kryeministri e kupton këtë. Ja çka i tha ai popullit të tij javën e kaluar: “Plani i sigurisë i 
Bagdadit nuk do të jep një vendstrehim asnjë krimineli pa marrë parasysh përkatësinë e tyre 
sektariane ose antarësinë politike”. 
 
Kjo strategji e re nuk do të ofrojë një ndërprerje të menjëhershmë të vetëvrasjeve me bomba, 
atentateve ose sulmeve me mjete shpërthyese. Armiqtë tanë në Irak do të bëjnë çdo gjë që të 
sigurohen që ekranet tona televizive të jenë të mbushura me imazhe të vdekjes dhe dhimbjes. Me 
kalimin e kohës mund të presim që trupat Irakiane të ndjekin vrasësit, raste më të rralla të akteve 
teroriste dhe një rritje të besimit dhe bashkpunimit nga qytetarët e Bagdadit. Kur kjo të ndodhë, jeta 
e përditshme do të përmirësohet, Irakianët do të rrisin besimin në udhëheqësit e tyre dhe qeveria do 
të ketë hapsirën që i nevojitet për të bërë progres në pjesët tjera kritike. Shumica e Shiitëve dhe 
Sunitëve Irakianë dëshirojnë të jetojnë në paqe së bashku—zvoglimi i dhunës në Bagdad do të 
ndihmojë në mundësimin e pajtimit 
 
Një strategji e sukseshme për Irakun shkon përtej operacioneve ushtarake. Qytetarët e thjeshtë të 
Iarkut duhet të shohin se operacionet ushtarake janë të shoqëruara me përmirsime të dukshme të 
lagjeve të tyre dhe shoqërisë. Amerika do të kërkojë përgjegjësi nga qeverija e Irakut për realizimin 
e premtimeve të bëra. 
 
Për të vendosur autoritetin e vet, qeveria e Irakut planifikon të marrë përgjegjësinë për sigurinë në të 
gjitha provincat e Irakut deri në Nëntorë. Për t’i dhënë çdo qytetari të Irakut një pjesë në ekonominë 
e vendit, Iraku do të sjell ligj me të cilin përfitimet nga shitja e naftës do t’u ndahen të gjithë 
qytetarëve. Për të treguar se është e dedikuar për të ofruar një jetë më të mirë, qeveria e Irakut do të 
harxhojë 10 miljardë dollarë nga mjetet e veta në projekte rekonstrukcioni dhe në infrastrukturë, 
projekte që do të krijojnë vende të reja pune. Për të përforcuar udhëheqesit local, Irakianet 
planifikojnë të mbajnë zgjedhje lokale më vonë këtë vit. Dhe që t’u mundësohet më shumë 
Irakianëve që të futen në jetën politike të kombit të tyre qeverija do t’I reformojë ligjet për De-
Baathifikimin, gjithashtu do të vendosë një proces të drejtë për të konsideruar ndryshimet në 
kushtetutën e vendit. 
 
Amerika do të ndryshojë qëndrimin në mënyrë që t’i ndihmojë qeverisë së Irakut t’i arrijë këto 
qëllime. Duke u përmbajtur rekomandimeve të Grupit të Studimit të Irakut, ne do të rrisim numrin e 
këshilltarëve Amerikanë në përbërjen e Armatës Irakiane dhe do të krijojmë një partneritet të një 
brigade koalicioni me secilin division të Armatës së Irakut.  Ne do t’i ndihmojmë Irakianët të 
ndërtojnë një ushtri më të madhe dhe më të pregaditur dhe ne do të përshpejtojmë trajnimin e 
forcave te Irakut, që ngel mision esencial i sigurisë për SHBA-të në Irak  Ne do t’u japim 
komandantëve dhe civilëve tanë një fleksibilitet më të madh për harxhimin e mjeteve për ndihmë 
ekonomike. Ne do të dyfishojmë numrin e ekipeve për rekonstrukcion. Këto ekipe bashkojnë ekpertë 
ushtarakë dhe civil për të ndihmuar komunitetet e ndryshme në Irak në kërkim të pajtimit, përkrahin 
ata të moderuarit dhe përshpejtojnë transicionin e Irakut në vetadmnistrim. Sekretarja Rice së shpejti 
do të emërojë një koordinatorë rekonstrukcioni në Bagdad për të siguruar rezultate më të mira nga 
ndihmat ekonomike që harxhohen në Irak. 
 
Përderisa i bëjmë këto ndryshime, ne do të vazhdojmë të ndjekim al Kaida-n dhe luftëtarët e huaj. Al 
Kaida është ende aktive në Irak. Baza e tyre është në Provincën Anbar. Al Kaida ka ndikuar që 

Anbar të bëhet rajoni më i dhunshëm në Irak jashtë kryeqytetit. Një dokument i sekuestruar i Al 
Kaida-s përshkruan planet e teroristëve për t’u infiltruar dhe për të marrë kontrollin mbi provincën. 
Kjo do të sjellte Al Kaida-n më afër qëllimit të saj për të rrënuar demokracinë e Irakut, ndërtimin e 
një perandorie radikale Islamike dhe lëshimin e sulmeve të reja ndaj Shteteve të Bashkuara në vend 
dhe jashtë. 
 
Forcat tona ushtarake në Anbar janë duke vrarë dhe zënë rob udhëheqës të Al- Kaida-s dhe po e 
mbrojnë popullatën vendase. Së fundmi udhëheqësit e fiseve lokale kanë filluar të tregojnë shenja të 
gadishmërisë për t’u ballafaquar me Al Kaida-n. Dhe si rezultat, komandantët tonë mendojnë se 
kemi mundësi që t’u shkaktojmë një goditje serioze teroristëve. Për këtë kam dhënë urdhër që forcat 
Amerikane në Anbar të shtohen me 4,000 ushtarë. Këto ushtarë do të punojnë me forcat e Irakut dhe 
të fiseve që të vazhdojnë presionin ndaj teroristëve. Burrat dhe gratë e Amerikës në uniformë ia 
morrën Al Kaidës vatrën e sigurisë në Avganistan – dhe ne nuk do të lejojmë që ata ta rithemelojnë 
në Irak. 
 
Për të pasur sukses në Irak gjithashtu duhet të sigurohet integriteti territorial dhe stabilizimi i 
regjionit para sfidave nga ekstremistët. Kjo fillon duke konsideruar Iranin dhe Sirinë. Këto dy 
regjime po u lejojnë teroristëve dhe rebelëve të shfrytëzojnë teritorin e tyre që të mund të hyjnë dhe 
dalin nga Iraku. Irani po jep përkrahje materiale për sulmet ndaj trupave Amerikane. Ne do t’i  
pengojmë sulmet ndaj trupave tona. Ne do të ndërpresim dhënien e përkrahjes nga Irani dhe Siria. 
Dhe ne do të kërkojmë të shkatërrojmë rrjetet që u sjellin armatim të sofistikuar dhe trajnim 
armiqëve tanë në Irak. 
 
Ne gjithashtu po ndërmarrim edhe hapa tjerë për të ngritur sigurinë në Irak dhe për të mbrojtur 
interesat Amerikane në Lindjen e Mesme. Unë para pak kohe urdhërova përdorimin të edhe një grupi 
sulmues në këtë regjion. Ne do të rrisim shpërndarjen e informacioneve dhe do të vendosim një 
system mbrojtës ajror Patriot për të siguruar aleatët dhe miqtë tanë. Ne do të punojmë me qeveritë e 
Turqisë dhe Irakut që t’u ndihmojmë të zgjedhin problemet e tyre përgjat kufirit të tyre. Dhe ne do të 
punojmë me të tjerët në parandalimin e Iranit që të krijojë armë bërthamore dhe të dominojë 
regjionin. 
 
Ne do të perdorim të gjitha resurset diplomatike të Amerikës që të përfitojmë përkrahje për Irakun 
nga vendet e Lindjes së mesme. Vendet si Arabia Saudite, Egjipti, Jordani dhe Vendet e Gjirit duhet 
të kuptojnë se humbja e Amerikës në Irak do të krijojë një tempull  për ekstremistët dhe një kanosje 
strategjike për mbijetimin e tyre. Këto vende kanë interes për një Irak të sukseshëm që eështë në 
paqe me fqinjët dhe duhet të ngriten dhe të përkrahin Qeverinë e Bashkimit të Irakut. Ne e përkrahim 
thirrjen e qeverisë së Irakut për të formuar një Pakt Ndërkombëtarë që do të sjellë ndihmë të re 
ekonomike me qëllim të reformave më të mëdha ekonomike. Të premten Sekretari Rice do të niset 
për ne rajon që të kërkojë përkrahje për Irakun dhe të vazhdojë diplomacinë emergjente të 
nevojshme për të ndihmuar në sigurimin e paqes në Lindjen e Mesme. 
 
Sfida që po bëhet nëpër Lindjen e Mesme  është më shumë se një konflikt ushtarak. Është beteja 
vendimtare ideologjike e kohës sonë. Në njërën anë janë ata që besojnë në liri dhe modernizim. Në 
anën tjetër janë ekstremistët që vrasin të pafajshëm dhe e kanë deklaruar qëllimin e tyre për të 
shkatërruar mënyrën tonë të jetesës. Në afat të gjatë mënyra më reale për të mbrojtur popullin 
Amerikan është t’u japim një alternativë shpresëdhënëse përkundrejt ideologjisë urryese të armikut, 

duke e përparuar lirinë në një regjion me probleme. Është në interes të Shteteve të Bashkuara të 
qëndrojnë me burrat dhe gratë që po e rrezikojnë jetën e tyre për të fituar lirinë e tyre dhe t’u 
ndihmojë në punën e tyre për ngritjen e shoqërive të drejta dhe me shpresë në Lindjen e Mesma. 
 
Nga Avganistani në Liban dhe teritoret Palestineze, miljona njerëz të thjeshtë janë të lodhur nga 
dhuna dhe dëshirojnë një të ardhme në paqe dhe me mundësi për fëmijtë e tyre. Ata po e shikojnë 
Irakun dhe pyeten: A do të tërhiqet Amerika dhe t’u lej ardhmërinë e këtij vendi në duart e 
ekstremistëve, ose do të qëndrojmë me Irakianët të cilët kanë zgjedhur linrinë? 
 
Ndryshimet që i përmenda sonte kanë për qëllim të sigurojnë mbijetesën e një demokracije të re që 
po lufton për jetën e saj në një pjesë të botës me rëndësi tejet të madhe për sigurinë e Amerikës. Të 
jem I qartë: Teroristët dhe rebelët në Irak nuk kanë ndërgjegje dhe ata do ta bëjnë vitin para nesh të 
përgjakshëm dhe plot dhunë. Edhe nëse strategjia jonë funksionon siç kemi planifikuar, aktet e 
dhunshme vdekjeprurëse do të vazhdojnë – dhe ne duhet të presi që të ketë viktima Irakiene dhe 
Amerikane. Pyetja është nëse startegjia e re do të na sjell më afër suksesit. Unë besoj se do ta bëjë. 
 
Fitorja nuk do të duket si ato që i kanë arritur paraardhësit tanë. Nuk do të ketë ceremoni dorëzimi në 
një kuvertë të anijes Luftarake. Por fitorja në Irak do të sjell diçka të re në botën Arabe – një 
demokraci funksionale që e rregullon teritorin e vet, e përkrah implementimin e ligjit, respekton të 
dthemelore të njeriut, dhe jep përgjeigjsinë para popullit të vet.  Një Irak demokratik nuk do të jetë 
perfekt. Por do të jetë një vend që I lufton teroristët në vend që t’i mbrojë ata – dhe do të ndihmojë 
për të sjellu një ardhmëri me paqe dhe siguri për fëmijët dhe nipërit tanë. 
 
Ky qëndrim i ri vjen pas konsultimeve me Kongresin për kurset e ndryshme që ne mund të kishim 
marrë në Irak. Shumë janë të brengosur se Irakianët janë duke u bërë tepër të mvarur nga Shtetet e 
Bashkuara, dhe për këtë politika jonë duhet të përqëndrohet në mbropjtjen e kufijve të Irakut dhe 
ndjekjen e Al Kaidas. Zgjidhja e tyre është zvoglimi i trupave Amerikane në Bagdad – ose 
paralajmrirmi i tërheqjes në faza të forcave tona luftarake. Ne i morrëm në konsideratë këto 
propozime. Dhe konkluduam se po të tërhiqemi tani qeverija e Irakut do të ishte në kolaps, vendi do 
të ndahej në pjesë dhe do të rezultonin vrasje massive në një shkallë të paimagjinueshme. Kjo 
zgjidhje do të detyronte trupat tona të qëndronin nq Irak edhe më gjatë dhe të përballen me një armik 
që është edhe më vdekjeprurës. Nëse e ngrisim përkrahjen tonë në këto momente të rëndësishme dhe 
u ndihmojmë Irakienëve të shkëputen nga cikli i dhunës ne mund të përshpejtojmë dhe afrojmë ditën 
kur trupat tona do të fillojnë të kthen në shtëpi. 
 
Në ditët që vijnë ekipi i sigurisë Kombëtare do të informaojë Kongresin për strategjinë tonë të re, 
nëse antarët e kongresit kanë sygjerime për përmirsime që mund të bëhen ne do ta bëjme të këtë. 
Nëse kushtet ndryshojnë ne do të përshtatemi. Njerëz të respektuar kanë mendime të ndryshme dhe 
ata do të ngrejnë zërin e tyre kritik. Është e drejtë që pikpamjet tona të vihen në shënjestër. Dhe të 
gjithë ata të përfshirë kanë për detyrë të spjegojnë se si rruga që ata propozojnë do të ketë gjasa më 
të mëdha për sukses. 
 
Duke vepruar sipas këshillës së mirë të Senatorit Joe Liberman dhe antarëve të tjerë kyç të 
Kongresit, ne do të formojmë një grup punues të ri i cili do të jetë dypartiak dhe do të na ndihmojë 
që të i tejkalojmë dallimet partiake për të fituar luftën kundër terorit. Ky grup do të takohet 
rregullisht me mua dhe me administratën time dhe do të ndihmojë në përforcimin e lidhjes tonë me 

kongresin. Ne mund të fillojmë duke punuar së bashku që të rrisim sasinë Aktive të armatës dhe 
Marinës, në mënyrë që Amerika të ketë forcat e nevojshme të armatosura që do t’I nevojiten në 
shekullin 21. Ne gjitashtu duhet të shikojmë mënyrat për mobilizimin e civilëve të talentuar 
Amerikanë që t’i dërgojmë në vendet tejoqeanike ku ata do të ndihmojnë në ndërtimin e 
institucioneve demokratike ne shoqërite dhe vendet që po rikuperohen nga lufta ose diktatura.  
 
Në këto kohëra të rrezikshme, Shtetet e Bashkuara janë të bekuara që kanë burra dhe gra të 
jashtzakonshëm dhe aspak vetijak që janë të gathsëm të dalin përpara dhe të na mbrojnë ne. Keta 
Amerikanë të rinj e kuptojnë se kauza jonë në Irak është e ndershmedhe e nevojshme – dhe se 
përparimi i lirisë është kushtrimi i kohës sonë. Ata shërbejnë larg nga familjet e veta, të cilët e bëjnë 
sakrificën e festave tët heshtura dhe karigeve të zbrazura praën tavolinës së darkës. Ata i kanë parë 
shokët e tyre tek po japin jetën për të siguruar lirinë. Ne ndjejmë dhembje për humbjen e secilit 
Amerikan të rënë – dhe ne ua kemi borxh atyre që të ndërtojmë një ardhmëri që t’ia vlejë sakrificën 
e tyre. 
 
Bashkëqytetarë të mi: Viti përpara do të kërkojë durim, sakrificë dhe vendosmëri. Mund të na duket 
se Amerika mund të lejë anash pesëhn e lirisë. Sidoqoftë  provimet e tregojnë karakterin e një 
populli. Dhe në history Amerikanët çdo herë kanë përbuzur pesimistët dhe kanë parë se besimi ynë 
në liri është shpaguar. Tani Amerika ëhstë e angazhuar në një betejë që do të vendosë kursin për 
shekullin e ardhshëm. Ne mundemi dhe do të fitojmë 
 
Ne shkojmë përpara me besimin se Autori i Lirisë do të na udhëheqë në këto orë testimi. Ju 
faleminderit dhe natën e mirë 

